
Papst Innozenz IV. belobt den Abt [Konrad] von Reichenau, dass er vor
Kurzem den Grafen Hartmann von Kyburg, Ludwig von Frohburg, Gebhard
von Sigmaringen und Hartmann von Grüningen im Kampfe gegen König
Konrad beigestanden habe, und nimmt ihn in die päpstliche Gnade auf.

Lyon, 1248. Mai 15.

Abbati Augensis monasterii, ordinis sancti Benedicti, ad Romanam ecclesiam
nullo medio pertinentis, Constantiensis diocesis. Venerabilis fratris nostri . .
Constantiensis episcopi et dilectorum filiorum nobilium virorum H(artmanni)
de Kyburch, L(udovici) de Froburc, G(otefridi) de Signeringen et H(artmanni)
de Grueningen comitum, Romane ecclesie devotorum, per litteras nobis exti-
tit intimatum, quod si actenus circa negotium ecclesie visus fueris negligens
et remissus, provenit ex industria, non contumacia vel defectu, videlicet ut
temporis oportunitate captata magis posses resistentes offendere quam of-
fendi, opinione pro ipsorum assertione manifestius faciente, quod cum nuper
C. natus F. quondam imperatoris aggregatis undique viribus, non attendens,
quod non in multitudine exercitus victoria belli sed est de celo tantummodo
fortitudo, cum ipsis comitibus congredi attemptasset, astitisti eis viriliter et
potenter cum decenti armatorum et honorabili comitiva, ita quod persecu-
tor ecclesie terga vertens relictis rebus quam plurimis fere fuit manu valida
captivatus. Quare pro te nobis humiliter supplicarunt, ut tamquam ecclesie
devotum filium in nostram gratiam et favorem te admittere ac prosequi beni-
volentia specialis gratie dignaremur. Nos vero sperantes, quod de cetero non
latitet lucerna sub modio sed in lucem veniat et in evidentiam expectatam,
contemplatione eiusdem episcopi et dictorum nobilium in gratiam et favorem
apostolice sedis et nostram te duximus admittendum, mandantes, quatinus
taliter te habeas in futurum, quod per evidentia opera cognoscamus, quod
vera sunt que de te iidem nostris auribus intimarunt. Petitiones vero tuas,
quantum cum deo poterimus, favorabiliter admittemus.

Datum Lugduni, idibus Maii, anno Vo.

—

Der Textabdruck erfolgt nach MGH Epp. saec. XIII, Bd. 2, S. 395, Nr. 558 aus
Registr. Innoc. IV. ann. V., Bd. 1, 544 Lib. V, 968.

Reichenau, KN

Rom, Latium, Italien

Sigmaringen Wohnplatz (21356)

Sigmaringen, SIG

